
Humanyukritam Maheshvara Stotram

हुमन्युकृतं  महेश्वरस्तोत्रं

उपमन्यो श‍ृणुष्वेदं  स्तोत्रं सर्वेष्टदायकम् ।
स्तोत्रेणानेन  देवेशं  नित्यं स्तुहि  महेश्वरम् ॥ ४२॥
- -

कुरङ्गसङ्गार्धधरं  दृगञ्चलस्फुलिङ्गलेशैर्मदनोप्यनङ्गितः    ।
सारङ्गमातङ्गहरं हर त्वां पतङ्गसंस्थं प्रणमाम्यसङ्गम् ॥ ४३॥
शिखिसखसुखभूनिदान  शम्भो मखमुखशिक्ष  सुरक्षदीक्षिताङ्ग  ।
वरगङ्गाजटशोभितोत्तमाङ्ग धृतरुद्राक्ष महोक्षवाह पाहि ॥ ४४॥
मातङ्गतुङ्गोचमकृत्तिवासः   भुजङ्गभस्माङ्गजनान्तरङ्ग  ।
त्वल्लिङ्गसङ्गे विहितान्तरङ्गे हरौ रथाङ्गप्रद देव पाहि ॥ ४५॥
दग्धान्धक त्रिपुरसूदन  कालकाल व्यालेन्द्रनीलगलधृग्गलहालहाल ।
शूलानलानिलधराव्यय व्योमकेश कोशातिगाशितभवैकसमूह  पाहि ॥ ४६॥
जटनट तटिनीवटोरुमूलस्थितकायामृतलम्पटैश्च देवैः  ।
खपट स्रुतभूतगणौघसङ्घैः  नटचूड कपटं विहाय पाहि ॥ ४७॥
॥ इति शिवरहस्यान्तर्गते   शिवाख्ये हुमन्युकृतं  महेश्वरस्तोत्रं सम्पूर्णम्  ॥
- ॥ श्रीशिवरहस्यम् । शिवाख्यः चतुर्थांशः  । अध्यायः ११ । ४२-४७॥

- .. shrIshivarahasyam . shivAkhyaH chaturthAMshaH . adhyAyaH 11 . 42-47..

Notes: Upamanyu उपमन्यु prepares for leaving towards the forest for engaging in worship

of Śiva शिव on being inspired to do so by his mother for being able to get his wish fulfilled.

His father; Humanyu, advises him to recite the stotram at all times.

